
საქართველოს მთავრობის 
დადგენილება N
2020 წლის                                                           ქ. თბილისი

[bookmark: _Hlk38644493]„2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის №674 დადგენილებაში ცვლილების შეტანის თაობაზე
მუხლი 1
„ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, „2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის №674 დადგენილებაში (www.matsne.gov.ge, 31/12/2019, 470000000.10.003.021688) შეტანილ იქნეს ცვლილება და დადგენილების  N20 დანართის (ახალი კორონავირუსული დაავადების COVID 19-ის მართვა) :

1. მე-3 მუხლის:
ა) „ბ“ ქვეპუნქტს დაემატოს შემდეგი შინაარსის „ბ.დ“ ქვეპუნქტი:
„ბ.დ) დიაგნოსტიკის უზრუნველყოფას ამბულატორიულად, მათ შორის:
ბ.დ.ა) ამბულატორიულ ვიზიტს ექიმთან, შესაბამისი ბიოლოგიური მასალის აღებას (საჭიროების შემთხვევაში, ცენტრის/ლაბორატორიის მიერ გადაცემული სახარჯი მასალის გამოყენებით), შენახვასა და ტრანსპორტირებას;
ბ.დ.ბ) ამბულატორიულ ვიზიტს ექიმთან, COVID-19-ის დასადგენად ტესტირების ჩატარებას სწრაფი/მარტივი მეთოდით (საჭიროების შემთხვევაში, ადმინისტრაციის მიერ გადაცემული ტესტსისტემების გამოყენებით);“;

ბ) „ე“ ქვეპუნქტის შემდეგ დაემატოს შემდეგი შინაარსის „ე1“ ქვეპუნქტი:
„ე1) ფარმაცევტული პროდუქტის (მათ შორის, სოლიდარობის კვლევის ფარგლებში მიღებული) ლოჯისტიკას,  რომელიც მოიცავს:
ე1.ა) COVID-19-ის სამკურნალო ფარმაცევტული პროდუქტის მიღების, საქართველოს საბაჟო საზღვარზე საქონლის გაფორმების, ტრანსპორტირების, შენახვისა და გაცემის უზრუნველყოფას;
ე1.ბ) COVID-19-ის სამკურნალო ფარმაცევტული პროდუქტის მიწოდების უზრუნველყოფას ქ. თბილისში, რეგიონებსა და მუნიციპალიტეტებში.“;

გ) „ი“ ქვეპუნქტი ჩამოყალიბდეს შემდეგი რედაქციით:
,,ი) დამხმარე ამოცანების შესრულების მიზნით, ცენტრის მიერ შრომითი ხელშეკრულებით დასაქმებული პირის (სულ − 56 ერთეული) შრომის ანაზღაურებას 2020 წლის 31 დეკემბრის ჩათვლით.“.

2. მე-4 მუხლის:
ა) „გ“ ქვეპუნქტს დაემატოს შემდეგი შინაარსის „გ.დ“ ქვეპუნქტი:
„გ.დ) „ბ.დ“ ქვეპუნქტის:
გ.დ.ა) „ბ.დ.ა“ ქვეპუნქტით განსაზღვრული მომსახურება არაუმეტეს 30 ლარისა, სახარჯი მასალის ღირებულების გათვალისწინებით, ხოლო სახარჯი მასალის ღირებულების გარეშე − არაუმეტეს 25 ლარისა;
გ.დ.ბ) „ბ.დ.ბ“ ქვეპუნქტით განსაზღვრული მომსახურება, ტესტსისტემების ღირებულების გათვალისწინებით, არაუმეტეს 40 ლარისა, ხოლო ტესტსისტემების ღირებულების გარეშე − არაუმეტეს 23 ლარისა;“;

ბ) „ზ“ ქვეპუნქტის შემდეგ დაემატოს შემდეგი შინაარსის „თ“  და „ი“ ქვეპუნქტები:
,,თ) „თ“ ქვეპუნქტით გათვალისწინებული მომსახურების/საქონლის შესყიდვა - გაეროს ბავშვთა ფონდის (UNICEF) მეშვეობით, აივ ინფექცია/შიდსთან, ტუბერკულოზთან და მალარიასთან ბრძოლის გლობალური ფონდის მიერ განსაზღვრული გაერთიანებული საერთაშორისო შესყიდვის აგენტებისა და მექანიზმების მეშვეობით. ჯინექსპერტ აპარატებზე ინფექციების სადიაგნოსტიკო კარტრიჯების ან აპარატების ფუნქციონირებისთვის საჭირო მასალისა და საგარანტიო მომსახურების მწარმოებელი კომპანიისგან შესყიდვის შემთხვევაში, შესაძლებელია მიმწოდებელი გათავისუფლდეს ხელშეკრულების უზრუნველყოფისა და წინასწარი ანგარიშსწორებით საბანკო ან/და სხვა სახის გარანტიის მოთხოვნისაგან;
ი) „ე1“ ქვეპუნქტით გათვალისწინებული პროდუქტის სამედიცინო დაწესებულებებისთვის გადაცემისა და განაწილების წესი მტკიცდება სააგენტოს დირექტორის შესაბამისი ადმინისტრაციულ-სამართლებრივი აქტით, სამინისტროსთან შეთანხმებით.“.

3. მე-5 მუხლის:
ა) მე-4 პუნქტის შემდეგ დაემატოს შემდეგი შინაარსის „41“ პუნქტი:
„41. პროგრამის მე-3 მუხლის „ე1“ ქვეპუნქტით გათვალისწინებული მომსახურება ხორციელდება სააგენტოს მიერ.“.

ბ) მე-6 პუნქტი ჩამოყალიბდეს შემდეგი რედაქციით:
„6. პროგრამის მე-3 მუხლის „თ“ ქვეპუნქტით გათვალისწინებული მომსახურების/საქონლის შესყიდვა ხორციელდება გადაუდებელი აუცილებლობით ან/და „სახელმწიფო შესყიდვების შესახებ“ საქართველოს კანონის პირველი მუხლის 31 პუნქტის „უ“ ქვეპუნქტის შესაბამისად ან/და „სახელმწიფო შესყიდვების შესახებ“ საქართველოს კანონის 101 მუხლის მე-3 პუნქტის „დ“ ქვეპუნქტის შესაბამისად, გამარტივებული შესყიდვის საშუალებით, მათ შორის გაეროს ბავშვთა ფონდის (UNICEF) და აივ ინფექცია/შიდსთან, ტუბერკულოზთან და მალარიასთან ბრძოლის გლობალური ფონდის მიერ განსაზღვრული გაერთიანებული საერთაშორისო შესყიდვის აგენტებისა და მექანიზმების (მათ შორის შესყიდვის ელექტრონული პლატფორმა) მეშვეობით, მათ მიერ დადგენილი პროცედურების შესაბამისად, ასევე ჯინექსპერტ აპარატებზე და ინფექციების სადიაგნოსტიკო კარტრიჯების ან აპარატების ფუნქციონირებისთვის საჭირო მასალისა და საგარანტიო მომსახურების შესყიდვა უშუალოდ მწარმოებელი კომპანიისგან და „საქართველოში ახალი კორონავირუსის შესაძლო გავრცელების აღკვეთის ღონისძიებებისა და ახალი კორონავირუსით გამოწვეული დაავადების შემთხვევებზე ოპერატიული რეაგირების გეგმის დამტკიცების შესახებ“ საქართველოს მთავრობის 2020 წლის 28 იანვრის №164 განკარგულების მე-4 და მე-6 პუნქტების შესაბამისად.“.

4. მე-6 მუხლის „გ“ ქვეპუნქტი ჩამოყალიბდეს შემდეგი რედაქციით:
„გ) „ბ“ ქვეპუნქტით გათვალისწინებული მომსახურების მიმწოდებელი განისაზღვრება მე-5 მუხლის მე-2 პუნქტის შესაბამისად, ამასთან, მე-3 მუხლის „ბ.დ“ ქვეპუნქტით გათვალისწინებული მომსახურების მიმწოდებელია:
გ.ა) „სეზონური გრიპისა და COVID-19-ის შემთხვევათა იდენტიფიცირებისა და სწორი მართვის/რეფერალის უზრუნველყოფის მიზნით გასატარებელ ღონისძიებათა შესახებ“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 4 აპრილის N01-150/ო ბრძანებით განსაზღვრული დაწესებულებები;
გ.ბ) „იზოლაციისა და კარანტინის წესის დამტკიცების შესახებ“ საქართველოს მთავრობის 2020 წლის 23 მაისის №322 დადგენილების N1 და N2 დანართებით განსაზღვრული დაწესებულებები.“.

5. მე-7 მუხლის პირველი პუნქტი ჩამოყალიბდეს შემდეგი რედაქციით:
„1. პროგრამის მე-3 მუხლის „ა“, „გ“, „დ“, „ე“ და „ე1“ ქვეპუნქტების განმახორციელებელია სააგენტო.“.

6. მე-8 მუხლის „ა“ ქვეპუნქტი ჩამოყალიბდს შემდეგი რედაქციით:
„ა) პროგრამის მე-3 მუხლის „ა“, „გ“, „დ“, „ე“ და „ე1“ ქვეპუნქტების ბიუჯეტი განისაზღვრება 38,854.0 ათასი ლარით (ანაზღაურდება პროგრამული კოდის 27 03 03 11 02 ფარგლებში);

7. მე-9 მუხლის 
ა) პირველი პუნქტი ჩამოყალიბდეს შემდეგი რედაქციით:
„1. მე-3 მუხლის „ა“ ქვეპუნქტის „ა.ბ“ ქვეპუნქტით გათვალისწინებული სერვისის მიწოდების კოორდინაციას უზრუნველყოფს (ააიპ) საქართველოს სამედიცინო ჰოლდინგი და შპს რეგიონული ჯანდაცვის ცენტრი.“.

ბ) მე-3 პუნქტი ჩამოყალიბდეს შემდეგი რედაქციით: 
„3. განმახორციელებელი უფლებამოსილია, ამ მუხლის მე-2 პუნქტის ფარგლებში ვადაგადაცილებით წარდგენილი დოკუმენტაცია განიხილოს შემდეგი თვის დოკუმენტაციასთან ერთად, დადგენილი წესით. ამასთან, ამ მუხლის მე-2 პუნქტის ფარგლებში, გარდა მე-3 მუხლის ,,ა“ ქვეპუნქტის ,,ა.ბ“ ქვეპუნქტისა,  ვადაგადაცილებით წარდგენილი დოკუმენტები არ განიხილება, თუ პროგრამით განსაზღვრული პირობებით გაწეული მომსახურების დასრულებიდან გასულია 3 საანგარიშგებო თვეზე მეტი. ხოლო, მე-3 მუხლის ,,ა“ ქვეპუნქტის ,,ა.ბ“ ქვეპუნქტის ფარგლებში ვადაგადაცილებით წარდგენილი დოკუმენტები არ განიხილება, თუ პროგრამით განსაზღვრული პირობებით გაწეული მომსახურების დასრულებიდან გასულია 4 საანგარიშგებო თვეზე მეტი.“.

გ) მე-7 პუნქტის შემდეგ დაემატოს შემდეგი შინაარსის მე-8 პუნქტი:
„8. საერთაშორისო სატვირთო გადაზიდვების განმახორციელებელი ავტოსანტრანსპორტო საშუალებების მძღოლების დიაგნოსტირება COVID-19-ის დადგენის მიზნით, „იზოლაციისა და კარანტინის  წესის დამტკიცების შესახებ“ საქართველოს მთავრობის 2020 წლის 23 მაისის №322 დადგენილების დანართ №2-ით განსაზღვრულ შერჩეულ დაწესებულებებში განხორციელდება „საერთაშორისო სატვირთო გადაზიდვების განმახორციელებელი ავტოსანტრანსპორტო საშუალებების მძღოლების (გარდა ტრანზიტისა) ეპიდემიოლოგიური კონტროლისა და კარანტინის წესების“ დამტკიცების შესახებ საქართველოს ეკონომიკისა და მდგრადი განვითარების მინისტრის, საქართველოს ოკუპირებული ტერიტორიებიდან დევნილთა, შრომის, ჯანმრთელობისა დაოსოციალური დაცვის მინიტრისა და საქართველოს ფინანსთა მინისტრის 2020 5 ივნისის N1-1/208 – N01-55/ნ - N127 ერთობლივი ბრძანებით განსაზღვრული წესის შესაბამისად.“. 

მუხლი 2. 
დადგენილება, გარდა დადგენილების პირველი მუხლის პირველი პუნქტის „ა“ და „ბ“ ქვეპუნქტების, მე-2 პუნქტის „ა“ ქვეპუნქტის, მე-3 პუნქტის „ა“ ქვეპუნქტის, მე-4, მე-5 და მე-6 პუნქტების და მე-7 პუნქტის „ა“ და „გ“ ქვეპუნქტისა, ამოქმედდეს გამოქვეყნებისთანავე. ამასთან, დადგენილების პირველი მუხლის პირველი პუნქტის „ა“ და „ბ“ ქვეპუნქტები, მე-2 პუნქტის „ა“ ქვეპუნქტი, მე-3 პუნქტის „ა“ ქვეპუნქტი, მე-4, მე-5 და მე-6 პუნქტები, მე-7 პუნქტის „გ“ ქვეპუნქტის მოქმედება გავრცელდეს 2020 წლის 15 ივნისიდან წარმოშობილ ურთიერთობებზე, ხოლო მე-7 პუნქტის „ა“ ქვეპუნქტი ამოქმედდეს 2020 წლის 12 მარტიდან.

პრემიერ-მინისტრი                                                                                     გიორგი გახარია

განმარტებითი ბარათი
„2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის №674 დადგენილებაში ცვლილების შეტანის თაობაზე
საქართველოს მთავრობის დადგენილების პროექტზე:
ინფორმაცია პროექტის შესახებ
დადგენილების პროექტის მომზადება განპირობებულია შემდეგი გარემოებით:

1. COVID-19 მართვის პროცესში, გამოიკვეთა ლაბორატორიული - PCR დიაგნოსტიკის დეცენტრალიზაციის საჭიროება. 2020 წლის 16 ივნისის მდგომარეობით, ქვეყნის მასშტაბით დაფიქსირებულია 879 შემთხვევა, მ.შ. 724 გამოჯანმრთელებული. ამასთან, ყოველდღიურად სტაბილურად ფიქსირდება ერთეული ახალი შემთხვევები. შემთხვევების, მათ შორის ცხელების მქონე შემთხვევების მატებასთან ერთად, მობილიზებული საწოლფონდის ეფექტურად გამოყენებისთვის, უმნიშნელოვანესია ბენეფიციართა დროული ტესტირების უზრუნველყოფა და იდენტიფიცირება.
ზემოაღნიშნულის გათვალისწინებით, მიღებულ იქნა გადაწყვეტილება ცხელებისა და რესპირატორული ნიშნების, ან ექიმის გადაწყვეტილებით მხოლოდ ცხელების და/ან სხვა საეჭვო კლინიკური ნიშნების მქონე პაციენტებისთვის, გამარტივებული ტრიაჟის საფუძველზე, დიაგნოსტიკის (მ.შ. PCR და სწრაფი/მარტივი მეთოდით ტესტირების) ამბულატორიულად ჩატარების თაობაზე. 
წარმოდგენილი პროექტით, ამბულატორიულ დიაგნოსტიკას განახორციელებს „სეზონური გრიპისა და COVID-19–ის შემთხვევათა იდენტიფიცირებისა და სწორი მართვის/რეფერალის უზრუნველყოფის მიზნით გასატარებელ ღონისძიებათა შესახებ“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 4 აპრილის N01-150/ო ბრძანებით განსაზღვრული ე.წ. „მორიგე“ პჯდ დაწესებულებები და „იზოლაციისა და კარანტინის წესის დამტკიცების შესახებ“ საქართველოს მთავრობის 2020 წლის 23 მაისის №322 დადგენილებით განსაზღვრული ე.წ. „კოვიდ“ და „ცხელების“ კლინიკები. 
ამბულატორიულად დიაგნოსტიკის კომპონენტის განხორციელება, ეპიდემიოლოგიური სიტუაციისა და დაწესებულებების მზაობის გათვალისწინებით დაიწყო 2020 წლის 15 ივნისიდან.
2. კორონავირუსის პანდემიის პირობებში ამ ინფექციის სადიაგნოსტიკო ტესტებზე, რეაგენტებზე, სახარჯ მასალებზე, პირადი დაცვის საშუალებებზე და სხვა სამედიცინო მოწყობილობებსა თუ ფარმაცევტულ პროდუქტებზე გაზრდილი მოთხოვნის პირობებში, მცირე ზომის ქვეყნების მოთხოვნილებების უზრუნველყოფა, მაქსიმალურად ხელმისაწვდომ ფასებში, ხორციელდება შესყიდვების საერთაშორისო მექანიზმების გამოყენებით. ზემოაღნიშნულიდან გამომდინარე, წარმოდგენილი პროექტი ითვალისწინებს ,,ახალი კორონავირუსული დაავადების COVID 19-ის მართვის’’ პროგრამების ფარგლებში შესყიდვების საერთაშორისო მექანიზმების გამოყენებას, კორონავირუსის სადიაგნოსტიკო და სხვა საშუალებების შესყიდვის ხელმისაწვდომობის უზრუნველსაყოფად.
3. საქართველო ჩართულია ჯანმრთელობის მსოფლიო ორგანიზაციის მიერ ორგანიზებულ სოლიდარობის კვლევაში, რომლის ფარგლებშიც ქვეყანა არის კვლევაში გათვალისწინებული მედიკამენტების ჰუმანიტარული გზით მიმღები. აღნიშნული მედიკამენტების ლოჯისტიკური ღონისძიებების უზრუნველსაყოფად, წარმოდგენილი პროექტით, ახალი კორონავირუსული დაავადების COVID 19-ის მართვის სახელმწიფო პროგრამას ემატება ფარმაცევტული პროდუქტის ლოჯისტიკის კომპონენტი, რომელიც მოიცავს - COVID-19-ის სამკურნალო ფარმაცევტული პროდუქტის მიღების, საქართველოს საბაჟო საზღვარზე საქონლის გაფორმების, ტრანსპორტირების, შენახვის, გაცემის და ქ. თბილისში, რეგიონებსა და მუნიციპალიტეტებში მიწოდების უზრუნველყოფას.
4. ახალი კორონავირუსული დაავადების COVID 19-ის მართვის სახელმწიფო პროგრამის ფარგლებში, დამხმარე ამოცანების შესრულების მიზნით, განსაზღვრულია სსიპ ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის მიერ შრომითი ხელშეკრულებით დასაქმებული პირების (სულ − 56 ერთეული) შრომის ანაზღაურება 3 თვის განმავლობაში. ვინაიდან, კორონავირუსის პანდემია ჯერ არ შეჩერებულა და შესაბამისად გასაგრძელებელია ყველა ის პრევენციული ღონისძიებები, რასაც ითვალისწინებს აღნიშნული პროგრამა და მთავრობის სამოქმედო გეგმა, მიზანშეწონილად ჩაითვალა აღნიშნული ვადის გაგრძელება 2020 წლის 31 დეკემბრის ჩათვლით.
5. საკარანტინე სივრცეების სამედიცინო პერსონალით უზრუნველყოფის კოორდინაციას ახორციელებს (ააიპ) საქართველოს სამედიცინო ჰოლდინგი. იზოლაციის ღონისძიებების განხორციელების პროცესში გამოიკვეთა ზემოაღნიშნულ კომპონენტში შპს „რეგიონული ჯანდაცვის ცენტრის“ ჩართვის აუცილებლობა, ვინაიდან რიგ საკარანტინე დაწესებულებებში ექიმების/ექთნების შერჩევა, 2020 წლის 12 მარტიდან, ხორციელდება ამავე ცენტრის თანამშრომლებისგან. შესაბამისად, აღნიშნულ პუნქტს ტექნიკურად დაემატა შპს „რეგიონული ჯანდაცვის ცენტრი“.
6. „საერთაშორისო სატვირთო გადაზიდვების განმახორციელებელი ავტოსანტრანსპორტო საშუალებების მძღოლების (გარდა ტრანზიტისა) ეპიდემიოლოგიური კონტროლისა და კარანტინის წესების“ დამტკიცების შესახებ საქართველოს ეკონომიკისა და მდგრადი განვითარების მინისტრის, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინიტრისა და საქართველოს ფინანსთა მინისტრის 2020 წლის 5 ივნისის N1-1/208 – N01-55/ნ - N127 ერთობლივი ბრძანებით განსაზღვრულია საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების დიაგნოსტირება COVID-19-ის დადგენის მიზნით შერჩეულ ცხელების ცენტრებში. შესაბამისად, პროექტში ასახულია პროცესის უზრუნველსაყოფად საჭირო ტექნიკური ჩანაწერები. 



ინფორმაცია ევროკავშირის სამართლებრივი აქტის შესახებ
პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

პროექტის მიღებით გამოწვეული საფინანსო-ეკონომიკური შედეგების გაანგარიშება
ცვლილებების განხორციელება არ არის დაკავშირებული სახელმწიფო ბიუჯეტიდან დამატებითი ხარჯების გამოყოფასთან.

პროექტის მოსალოდნელი შედეგები
მოსახლეობის დაცვა ახალი კორონავირუსული დაავადების გავრცელებისაგან, საეჭვო და/ან დადასტურებულ შემთხვევებზე ეფექტური რეაგირების გზით.

პროექტის განხორციელების ვადები
ცვლილება  გარდა დადგენილების პირველი მუხლის პირველი პუნქტის „ა“ და „ბ“ ქვეპუნქტების, მე-2 პუნქტის „ა“ ქვეპუნქტის, მე-3 პუნქტის „ა“ ქვეპუნქტის, მე-4, მე-5 და მე-6 პუნქტების და მე-7 პუნქტის „ა“ და „გ“ ქვეპუნქტისა, ამოქმედდეს გამოქვეყნებისთანავე. ამასთან, დადგენილების პირველი მუხლის პირველი პუნქტის „ა“ და „ბ“ ქვეპუნქტები, მე-2 პუნქტის „ა“ ქვეპუნქტი, მე-3 პუნქტის „ა“ ქვეპუნქტი, მე-4, მე-5 და მე-6 პუნქტები, მე-7 პუნქტის „გ“ ქვეპუნქტის მოქმედება გავრცელდება 2020 წლის 15 ივნისიდან წარმოშობილ ურთიერთობებზე, ხოლო მე-7 პუნქტის „ა“ ქვეპუნქტი ამოქმედდება 2020 წლის 12 მარტიდან.

პროექტის ავტორ(ებ)ი და წარმდგენი
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.
